
YOQILG‘I-ENERGETIKA 
KORXONALARI MOLIYAVIY 
BARQARORLIGINI 
TA’MINLASHDA INVESTITSION 
FAOLIYATNING AHAMIYATI
Ergashev Muhibbek Aslam o‘g‘li
Mustaqil izlanuvchi, O‘zbekiston Respublikasi Bank-moliya 
akdemiyasi

Annotatsiya: Mazkur maqolada yoqilg‘i-energetika korxonalarining investitsion faoliyatni moliyalashtirishni takomillashti-
rish bilan bog‘liq bo‘lgan masalalar, investitsion faoliyatning shart-sharoitlari, moliyaviy barqarorlik va investitsion faoliyat 
tushunchasiga oid ilmiy-nazariy qarashlar, yoqilg‘i-energetika kompleksidagi ishlarning holati, moliyaviy natijalar, korxo-
nalarga tatbiq etilgan dasturlarning ko‘rsatikichlari tahlil etilgan.

Kalit so‘zlar: neft va gaz sanoati, gaz konlari, energiya resurslari, moliyaviy sog‘lomlashtirish, investitsion faoliyat, 
“O‘zbekneftgaz” AJ, monitoring tizimi, moliyaviy barqarorlik. 

Аннотация: В данной статье анализируются вопросы, связанные с совершенствованием финансирования инвес- 
тиционной деятельности предприятий ТЭК, условия инвестиционной деятельности, научно-теоретические 
взгляды на понятие финансовой устойчивости и инвестиционной деятельности, состояние дел в ТЭК. комплекс, 
финансовые результаты, показатели программ, применяемых на предприятиях.

Ключевые слова: нефтегазовая отрасль, газовые месторождения, энергетические ресурсы, финансовая консо-
лидация, инвестиционная деятельность, АО “Узбекнефтегаз”, система мониторинга, финансовая устойчивость. 

Abstract: This article analyzes the issues related to the improvement of the financing of investment activity of fuel and 
energy enterprises, the conditions of investment activity, scientific and theoretical views on the concept of financial sta-
bility and investment activity, the state of affairs in the fuel and energy complex, financial results, indicators of the pro-
grams applied to enterprises.

Key words: oil and gas industry, gas fields, energy resources, financial consolidation, investment activity, “Uzbekneftgaz” 
JSC, monitoring system, financial stability. 

K I R I S H
Neft va gaz sanoati, neft va gaz konlarini qidirish, burg‘ulash, qazib chiqarish, uglevodorodlarni qayta ish-

lash, neft mahsulotlarini ishlab chiqarish, neft-kimyo va kimyo usunalarini ishlab chiqarish va iste’molchilarni 
neft mahsulotlari bilan ta’minlashgacha bo‘lgan barcha neft va gaz operatsiyalarini qamrab oladi. Neft va gaz 
sanoatida 30 ga yaqin ishlab chiqarish korxonalari faoliyat ko‘rsatmoqda, ular, avtobenzin, dizel yoqilg‘isi, 
aviakerosin va har xil turdagi moylar, mazut, bitum, har xil turdagi polietilen, tovar xoldagi tabiiy va suyultirilgan 
gaz, neftkimyo va kimyo uskunalari, suyultiriligan gaz uchun ballonlar va boshqa mahsulotlar ishlab chiqaradi. 
So‘nggi yillarda yoqilg‘i-energetika tarmog‘ini kompleks rivojlantirish hamda energiya resurslariga tobora oshib 
borayotgan ehtiyojni ta’minlashning muhim omili bo‘lgan energiya manbalarini diversifikatsiya qilish bo‘yicha 
izchil ishlar olib borilmoqda.

Respublika iqtisodiyoti va aholisining energiya resurslariga bo‘lgan ehtiyojini to‘liq qondirish, neft va gaz 
xo‘jaligi korxonalarining moliyaviy sog‘lomlashtirilishini ta’minlash, sog‘lom raqobatni rivojlantirish uchun qulay 
shart-sharoitlar yaratish, zamonaviy raqamli texnologiyalar va ilg‘or boshqaruv usullarini joriy etish maqsadida 
xalqaro amaliyotdan kelib chiqib, O‘zbekiston Respublikasi Prezidentining 2019-yil 9-iyuldagi PQ–4388-son 
“Aholi va iqtisodiyotni energiya resurslari bilan barqaror ta’minlash, neft-gaz tarmog‘ini moliyaviy sog‘lomlash
tirish va uning boshqaruv tizimini takomillashtirish chora-tadbirlari to‘g‘risida”gi [1] qaroriga muvofiq bugungi 
ushbu sohada tubdan islohotlar amalga oshirilmoqda.

Neft va gaz sanoatining investitsiya siyosati, avvalo sohani diversifikatsiya qilish va neft va gaz resurs-
larini chuqur qayta ishlashni ta’minlash uchun yuqori texnologiyalar bilan xorijiy investitsiyalarni jalb qilishga 
qaratilgan.

M A V Z U G A  O I D  A D A B I Y O T L A R N I N G  T A H L I L I
Moliyaviy barqarorlik – bu moliyaviy tizimning, ya’ni moliya muassasalari, bozorlar va bozor infratuzilma-

larining ehtimoliy shoklar va nomutanosibliklarga bardosh bera olishi, shu bilan birga moliyaviy vositachilik 
funksiyalarini bajara olmaslik ehtimolini pasaytirish qobiliyatidir. Moliyaviy barqarorlik tushunchasi to‘g‘risida 
chet el va mahalliy iqtisodchi olimlar tomonidan ko‘plab ilmiy izlanishlar, kitoblar va ta’riflar berilgan. Iqtisodiy 
adabiyotlar va ilmiy tadqiqotlarda “moliyaviy barqarorlik”, mazmun-mohiyatining turlicha tavsiflari mavjud.

Moliyaviy barqarorligni ta’minlashda investitsion faoliyat to‘g‘risida ham olimlarning ilmiy izlanishlari va 
qarashlari mavjud.

Investitsion faoliyat va uning korxona faoliyatiga ta’siri tug‘risida xorij olimlaridan Dj. Robert, U. Sharp, 
L. Gitman, L. I. Yuzvovich, Antipova O. M, S. Abramov, V. Babushkin, N. Baturina, V. Bocharov, D. Endovitskiy, 
E. Xazanovich, E. Mixaylova, L. Orlova, A. Neshitoy, Y. Orlova, L. Igonina, G. Podshivalenko, D. Shevchuk, 
L. Valinurova, A. Ivasenko [2] va boshqalarning asarlarida keng ta’rif berilgan. 

Mahalliy olimlarimiz tomonidan N. Qo‘ziyevaning doktorlik dissertatsiyasi xorijiy investitsiyalar ishtirokidagi 
korxonalar faoliyatini rag‘batlantirishning moliya-kredit mexanizmini takomillashtirish yo‘nalishlari, N. Karimovning 
ham ishi iqtisodiy integratsiyalashuv sharoitida investitsiyalarni moliyalashtirishning bozor mexanizmlarini joriy 
etish muammolariga qaratilgan. Bundan tashqari, S. Nuriddinov, N. Oblomurodov, D. Rustamova, N. Kenjayev, 
M. Raimjanova, H. Imomov, R. Saidov, S. Umarov, V. Golishev, G. Mahmudova, D. Xo‘jamqulov, F. Hamidova, 
M.  Sultonboyevalarning nomzodlik dissertatsiyalarida esa investitsion muhitni yaxshilash va jozibadorligini 
oshirishning moliyaviy asoslari, korxona va jamiyatda investitsiyalarni jalb etish va ulardan samarali foyda- 
lanish masalalari, xususiylashtirilgan korxonalarda portfelli investitsiyalarni jalb qilish yo‘llari, uy xo‘jaliklarida 
investitsiyalashni takomillashtirish yo‘nalishlari, investitsiya loyihalarini kompleks ekspertiza qilishni takomil-
lashtirish masalalari, investitsion siyosatni faollashtirish omillari, agrar sohani investitsiyalash samaradorligini 
oshirish yo‘nalishlari, investitsiya faoliyatini moliyaviy rag‘batlantirish, O‘zbekiston iqtisodiyotining nodavlat 
sektorida investitsiyalarni moliyalashtirish, to‘g‘ridan to‘g‘ri investitsiyalarni jalb etishning nazariy asoslari va 
ustuvor yo‘nalishlari, iqtisodiyotni erkinlashtirish sharoitida xorij investitsiyalarini jalb etishning nazariy asoslari 
va ustuvor yo‘nalishlari, O‘zbekistonda erkin iqtisodiy hududlarga investitsiyalarni jalb qilishni faollashtirish, 
O‘zbekiston Respublikasida investitsion fondlarni rivojlantirishda xorij tajribasidan foydalanish, O‘zbekiston 
iqtisodiyotida markazlashgan investitsiyalarning samaradorligini oshirish yo‘llariga doir va ma’lum darajada, 
investitsion faoliyatni moliyalashtirishga daxldor bo‘lgan muammolar ham ko‘rib chiqilgan.

T A D Q I Q O T  M E T O D O L O G I YA S I
Ushbu maqolada O‘zbekiston va xorijiy mamlakatlar iqtisodchi olimlarining ilmiy asarlari o‘rganilgan holda, 

yoqilg‘i-energitika sohasida investitsiyalar va investitsion faoliyatni amalga oshirish orqali moliyaviy jihatdan 
barqarorlikni ta’minlovchi manbalar va ko‘rsatkichlar tahlili o‘rganilgan. Tadqiqot metodologiyasi sifatida adabi-
yotlarning qiyosiy tahlili va farazni asoslash usullaridan foydalanilgan.

T A H L I L  V A  N A T I J A L A R
Tahlillarimizning ko‘rsatishicha, respublikamiz iqtisodiyotining xususiy sektorida investitsion faoliyatni moli-

yalashtirish tizimi takomillashib, investitsiyalash shakl va manbalarining ko‘payishi kuzatilmoqdaki, bu holatni 
ijobiy tendensiya sifatida baholash lozim. Shuni e’tiborga olib, bozor munosabatlari sharoitida investitsion faoli-
yatni amalga oshirish va rivojlantirishning asosiy, qulay shart-sharoitlari, fikrimizcha, quyidagi, ya’ni: 

●	 bo‘sh turgan pul mablag‘larini jamlash va ularni investitsion faoliyatga jalb qilish orqali investitsiyalar 
bilan bog‘liq talab va taklifni muvofiqlashtiradigan investitsion bozorning shakllantirish;

●	 investitsion faoliyatni amalga oshirishni moliyaviy jihatdan ta’minlovchi manbalarning sezilarli darajada 
ko‘payishi;

●	 xususiy kapitalning davlat kapitali ustidan ustuvorligining oshib borishi;
●	 investitsion faoliyatda ishtirok etuvchi mulkchilikning turli shaklidagi xo‘jalik yurituvchi subyekt va obyekt

lar sonining muttasil o‘sish sur’atiga ega bo‘layotganigida o‘z ifodasini topadi.
Neft-gaz korxonalarida investitsion faoliyatni moliyalashtirishni takomillashtirish bilan bog‘liq bo‘lgan 

masalalar tadqiq etilayotgan paytda,eng avvalo, o‘ziga xos fundament rolini o‘ynovchi “investitsiyalar”, “inves-
titsion faoliyat”, “investitsion siyosat” va “investitsion faoliyatni moliyalashtirish” xususida aniq pozitsiyaga ega 
bo‘lmoq lozim. Shu munosabat bilan bu o‘rinda quyidagilardan kelib chiqish maqsadga muvofiq:

1.	 Foyda (daromad, naf) yoki boshqa foydali samara olish maqsadida subyektlar tomonidan xarajatlar 
tarzida nisbatan uzoqroq muddatlarda joylashtiriluvchi turli ko‘rinishlarga ega bo‘lgan mablag‘lar inves-
titsiyalar deyiladi.

2.	 Foyda (daromad, naf) olishni yoki boshqa foydali samaraga erishishni ko‘zda tutib, nisbatan uzoq 
davom etadigan va turli mablag‘lardan foydalangan holda investitsiyalashtirish yoki investitsiya jara
yonlari bilan bog‘liq bo‘lgan iqtisodiy faoliyat investitsion faoliyat deb ataladi;

3.	 Investitsion faoliyatni amalga oshirish maqsadida amaldagi tartib qoidalarga muvofiq moliyalashtirishni 
ochish, kredit taqsimlovchilarga resurslarni berish, pul mablag‘larining maqsadli va iqtisod qilib samarali 
sarflanishi ustidan nazoratni amalga oshirish investitsion faoliyatni moliyalashtirish deyiladi.

 Investitsiyalarning mazmun-mohiyatini ochib berishga xizmat qiluvchi uning muhim xarakterli belgilarini 
quyidagicha ko‘rsatish mumkin.

Investitsiyalarning xarakterli belgilari

Foyda yoki boshqa 
foydali
samara olishga
qaratilganlik va 
hamma vaqt ham 
iqtisodiy foydalilikka 
muvofiq kelmaslik

Turli ko‘rinishlarga
(moddiy,
nomoddiy,
moliyaviy,
intellektual, boylik 
va h. k.)ega bo‘lgan 
mablag‘lardan iborat 
ekanlik

Mablag‘larning
sarflanishini
taqozo
etish va
ma’lum bir
maqsadga
yo‘naltirilganlik

Mablag‘larning
xarajatlar
ko‘rinishini
olishi va
ularda
kapitalni
joylashtirish 
riskiningmavjudligi

Nisbatan
uzoqroq muddatda 
joylashtirilishni talab 
etishi va ular uchun 
individuallikning 
xosligi

1-rasm: Investitsiyalarning mazmun-mohiyatini ochib berishga xizmat qiluvchi xarakterli belgilar

Hozirgi kunda investitsion faoliyat yuritish uchun mavjud sharoitlarning yuqori darajadagi noaniqligi prognoz 
ma’lumotlari asosida hisob-kitoblarning ishonchliligini pasaytiradi va statik ko‘rsatkichlardan foydalanish inves-
titsiya salohiyatidagi o‘zgarishlar (o‘sish, pasayish) tendensiyalari to‘g‘risida tasavvur hosil qilish imkonini ber-
maydi. Sanoat tarmog‘ining investitsion salohiyatini baholashda investitsion salohiyatni amalga oshirish nati-
jasida investitsion resurslar ko‘rsatkichlari, investitsion resurslardan foydalanish samaradorligi ko‘rsatkichlari 
va tarmoqdagi investitsion faollik ko‘rsatkichlarini kiritish maqsadga muvofiq. Investitsion resurslar indikatori 
sanoatning sanoat mahsuloti birligini investitsiya resurslari bilan ta’minlash haqida tasavvur beradi. Umumiy 
holatda, investitsiya resurslarini inson, ishlab chiqarish va moliyaviy resurslar bilan cheklash maqsadga muvofiq.

1-jadval: Moliyalashtirish manbalari bo‘yicha asosiy kapitalga o‘zlashtirilgan investitsiyalar tarkibi1 (qabul 
qilingan mablag‘lar) (jami foizda)

Hududlar 2010 2011 2012 2013 2014 2015 2016 2017 2018 2019 2020 2021 2022
O‘zbekiston
Respublikasi 47,5 42,9 44,0 42,1 42,4 43,8 45,6 52,7 58,0 70,7 59,2 62,0 59,4

Qoraqalpog‘iston 
Respublikasi 42,7 38,7 51,5 44,7 62,4 72,2 64,8 37,2 62,1 65,7 60,9 60,1 62,0

Andijon 22,2 26,6 28,1 28,7 31,8 33,2 32,4 34,4 52,2 61,8 52,4 62,6 63,9
Buxoro 70,3 65,6 64,7 62,5 58,9 48,2 60,5 79,4 64,5 71,1 61,7 69,0 67,4
Jizzax 29,8 28,8 33,2 45,7 41,2 41,6 37,1 44,6 55,7 77,5 79,1 67,8 66,6
Qashqadaryo 36,3 31,4 42,1 42,8 36,8 39,0 46,5 60,9 66,4 77,8 78,4 67,3 61,7
Navoiy 58,1 44,3 46,4 35,8 27,1 39,2 50,0 53,5 62,9 84,3 74,2 71,4 61,2
Namangan 27,9 27,0 30,1 36,7 42,3 44,5 49,1 50,1 70,3 70,6 58,1 63,3 61,6
Samarqand 22,1 24,7 27,0 27,3 29,5 26,9 23,7 31,6 42,5 61,5 47,0 59,0 67,5
Surxondaryo 44,0 32,5 36,6 42,4 37,9 38,8 41,3 50,0 65,1 84,3 76,3 70,6 67,0
Sirdaryo 44,1 42,5 52,0 57,7 55,7 58,8 58,8 61,3 65,1 79,6 70,1 80,4 89,2
Toshkent 47,2 51,8 37,8 42,5 48,8 46,4 41,4 48,6 49,0 61,4 48,4 54,6 53,5
Farg‘ona 38,4 43,2 50,7 44,7 37,1 36,2 38,2 32,1 53,9 65,3 56,7 58,3 62,0
Xorazm 36,6 44,5 36,7 41,6 36,9 32,5 29,5 35,5 50,9 67,2 58,8 54,2 51,7
Toshkent sh.  58,6 51,3 48,4 37,1 34,6 35,6 43,9 47,2 50,3 63,4 46,0 55,3 44,9

Iqtisodiyot rivojlanishi turlicha bo‘lganligi bois, benchmarking usulini qo‘llash tahlil natijalarini yanada 
aniqlashtirishga, optimal qarorlarni qabul qilishga sabab bo‘ladi. Yuqoridagi jadval ma’lumotlaridan ma’lum 
bo‘lishicha, O‘zbekiston Respublikasida 2010–2022-yil davomida moliyalashtirish manbalari bo‘yicha asosiy 

1	 https://stat. uz/uz/rasmiy-statistika/investments

kapitalga o‘zlashtirilgan investitsiyalar hajmi hududlar kesimida ko‘rsatilgan bo‘lib, jadvaldagi ma’lumotlar aso-
sida Respublikada o‘zlashtirilgan investitsiyalarda o‘sish sur’ati aks etganini kurishimiz mumkin. So‘nggi yillarda 
Respublikada neft-gaz korxonalari investitsion faoliyatni moliyalashtirishni takomillashtirishni va korxonlarning 
moliyaviy barqarorligi ta’minlash maqsadida bir qancha ishlar amalga oshirilmoqda. Jumladan hukumatning 
tegishli qaroriga asosan “O‘zbekneftgaz” AJ tasarrufidagi konlarda texnologik jarayonlarni avtomatlashtirish, 
monitoring tizimini joriy qilish hamda hisob tizimini tezkor amalga oshirish, shuningdek, konlardan tabiiy gazni 
qazib chiqarish va uzatish texnologik jarayonlarida “E-kon” loyihasini bosqichma-bosqich tatbiq etishga alohida 
e’tibor qaratilmoqda. Mazkur pilot loyihasi doirasida Sho‘rtan, Muborak va Vodiy neft va gaz qazib chiqarish 
boshqarmalarida umumiy 203 bosim o‘lchov, 110 harorat o‘lchov va 11 aloqa chiqaruv vositalari o‘rnatilgan. 
Shuningdek, sentyabr oyida “Janubiy Tandircha”, “Sho‘rtan”, “Sharqiy Berdax”, “Shimoliy Berdax”, “Dengiz-
ko‘l”, “Somontepa”, “Tegirmon” konlariga jami 666 bosim o‘lchov va 333 harorat o‘lchov vositalari o‘rnatilishi 
rejalashtirilgan.

“E-kon” loyihasida ko‘zlangan konsepsiyani amalga oshirish borasida dasturiy ta’minot ishlab chiqilmoqda. 
Pilot doirasida Sho‘rtan, Vodiy neft va gaz qazib chiqarish boshqarmalarida o‘rnatilgan o‘lchov vositalaridan 
radio aloqa orqali kelayotgan ma’lumotlarni yig‘ish va tahlil qilish funksiyalari dasturiy ta’minotda test rejimida 
ishlatib ko‘rilmoqda. 

Xususan, Sho‘rtan neft va gaz qazib chiqarish boshqarmasiga qarashli “Sho‘rtan” konidagi 20, 24-sonli 
gaz yig‘uv punktlariga tegishli quduqlar ko‘rsatkichlarini onlayn dastur “E-kon” loyihasi orqali kuzatish tizimi 
sinov tariqasida tashkil etildi. “E-kon” tizimini joriy etilishi natijasida uzog‘i bilan yarim soat ichida konlardagi 
muammo haqida tezkor tahliliy ma’lumotlarni jamlash va kon nazoratchilariga yetkazish imkoni yaratilgan. Bu 
esa vaqtdan yutish va gaz sarfini me’yorida ushlab turishni ta’minlamoqda. 

Ma’lumotlarga ko‘ra, kelgusida 1 ming 500 ta quduqda bosim va harorat o‘lchov vositalari o‘rnatilib, “online” 
tarzda ma’lumot yig‘ish imkoniyati yaratiladi. 80 ta gaz yig‘uv joyida tabiiy gazni tayyorlash va uning sarfini 
o‘lchash qurilmalari o‘rnatiladi. Operatorlar faoliyati samaradorligini oshirish imkoniyati yaratiladi. Barcha 
o‘rnatilgan qurilma va o‘lchov asboblaridan olinayotgan ma’lumotlarni tahlil qilish va boshqarish uchun yagona 
dasturiy ta’minot ishlab chiqiladi. Buning natijasida qazib chiqarish jarayonlarida inson omili aralashuvi kamay-
tiriladi, raqamlashtirish darajasi oshiriladi. Qazib chiqarish “online” rejimda tezkor boshqaruv ta’minlanadi. 
Ma’lumotlarni qayta ishlashda yangi dasturiy mahsulotlardan foydalanish ta’minlanadi. Geologik-texnik chora-
tadbirlar samaradorligini yanada oshirish orqali tabiiy gaz qazib chiqarish oshiriladi. 

X U L O S A  V A  T A K L I F L A R
Mamlakatimizda yoqilg‘i-energetika korxonalarining investitsion faoliyatini moliyalashtirishda o‘z inves-

titsiya manbalari yetishmasligi kuzatiladi. Moliyaviy natijalarining yaxshi bo‘lmasligi natijasida korxonalarning 
moliyaviy ahvoli yomonlashadi, natijada ular investitsion faoliyatni moliyalashtirishda tashqi moliyalashtirish 
(kredit) manbalariga ehtiyoj sezadi. Yoqilg‘i-energetika korxonalarining investitsion faoliyatini moliyalashtirishga 
mablag‘larni jalb qilish shartlaridan biri investitsion hamkorlik sohasida orttirilgan tajribani hisobga olgan holda 
investitsiyalarning tabiiy oqimini ko‘paytirish hisoblanadi.

Xulosa o‘rnida shuni ta’kidlash lozimki, hozirgi kundagi mamlakatimiz milliy iqtisodiyotining ahvoli, ko‘p 
jihatdan, yoqilg‘i-energetika kompleksidagi ishlarning holati bilan belgilanishi hech kimga sir emas. Chunki 
aynan ular davlat byudjeti daromadlarini shakllantirishda hal qiluvchi rollardan birini o‘ynaydi. Shuningdek, 
valyuta tushumlarining katta qismi ham shu korxonalar hissasiga to‘g‘ri keladi. Bir vaqtning o‘zida, ular mam-
lakatimiz savdo balansining asosiy hajmini tarkib toptirishda ham muhim ahamiyatga ega. 

Fikrimizcha, mamlakatimiz yoqilg‘i-energetika korxonalarida investitsion jarayonlarni faollashtirish va 
ularning moliyaviy ahvolini yaxshilashning muhim omili.

Gaz ta’minoti tizimida investitsiyalar jalb qilish orqali yangi dasturlar joriy qilish. Ushbu sohaga gaz yet-
kazib beruvchi va iste’molchi o‘rtasida gaz uskunalariga profilaktik va texnik xizmat ko‘rsatish bo‘yicha o‘zaro 
hisob-kitoblarni tartibga solish va ularni naqd pulsiz amalga oshirishga imkon beruvchi va abonentning shaxsiy 
ma’lumotlari, xonadon geolokatsiyasi va telefon raqami, xizmat sifatini baholashni o‘z ichiga olgan dastur 
yaratish orqali sohaning xizmat ko‘rsatish sifat darajasi va moliyaviy tejamkorlikga erishish imkonini beradi.

Soliq tizimini takomillashtirish. Korxonalarga nisbatan yurgizilayotgan soliq siyosati, fikrimizcha, tarmoq 
korxonalarida kengaytirilgan takror ishlab chiqarishni amalga oshirishga yetarli darajada o‘z ta’sirini ko‘rsata 
olmayapti. Buning asosiy sababi shundaki, neft va gazning murakkab va qiyin qazib olinuvchi zaxiralarini ishlab 
chiqarishga jalb qilishning strategik vazifasi nafaqat qimmat turadigan texnika va texnologiyalarning qo‘llani
lishini, balki uni hal qilish (yechish uchun) qulay iqtisodiy sharoitlarni yaratadigan soliq rejimining bo‘lishini ham 
talab qiladi.

Korxonalarida investitsion loyihalarini moliyalashtirishda innovatsion vositalarini foydalanish va ularni 
amalga oshirish.

Samarali tashkil etilgan investitsiya faoliyatini moliyalashtirish mexanizmgina korxonaning yuqori sama-
radorligini ta’minlaydi. Bu esa, bunday tizim korxonaning oldiga qo‘yilgan maqsadlariga erishishga va ularni 
amalga oshishiga yordam beradi.

